
Uvod: 

U ovom radu govori se o razvoju procesa globalizacije, samom značenju pojma kao i 



utjecajima globalizacije na svjetsko gospodarstvo, politiku i svjetsku zajednicu općenito.Istaknuto je da 
globalizacija ima i negativne i pozitivne aspekte, ali da svakako donosi značajne promjene. Razvijeni 
svijet nosilac je procesa globalizacije i upravo je on najbolje iskoristio aktualne globalne okolnosti. 
Razvojem informatičke i komunikacijske tehnologije svijet je postao jedinstveni sustav, a veza između dva 
subjekta u različitim dijelovima svijeta nerijetko se ostvaruje u roku od nekoliko minuta. Stvaranje 
gospodarskih i političkih integracija u uzročno- posljedičnoj je vezi s procesom globalizacije 

Svjedoci smo rastuće međuzavisnosti između država širom svijeta i odvijanja niza nezavisni procesa koji 
se događaju i obuhvataju države, regione, čitav svijet. Ovaj splet svih odnosa kojima se povezuju brojni 
sudionici na državnom, regionalnom nivou , pa i civilizacije – u raznim oblastima, vremenima, pri različitim 
brzinama odvijanja, s tendencijom sveobuhvatnosti, ali i širenja i kod onih procesa koji su već postali 
globalni- nazivamo globalizacijom.¹ 

Ako je naime, tačna teza da se ljudska vrsta prvo pojavila na jednom mjestu tj. u jednom regionu i da se 
onda u talasima migracija raširila na još pet kontinenata, onda prvu globalizaciju u istoriji ljudskog roda 
predstavljaju upravo te migracije. 

Prva globalizacija je bila demografska. 

Druga u istoriji, a prva među novijim bila je saobraćajna globalizacija, a do nje je došlo kada je pronađeno 
plovilo koje je moglo ostvariti dugu plovidbu - veliki jedrenjak. Saobraćajna globalizacija omogućila je 
globalizaciju u cijelom nizu drugih obliasti - trgovini, kulturi, tehnologiji, ali i globalizaciju mnogih zaraznih 
bolesti. 

______________________________ 

Slijedeći značajan korak predstavljala je globalizacija u komunikacijama koju je omogućio pronalazak 
telegrafa, a kasnije: radia, telefona, televizije i kompjutera koji su istovremeno značili i informatičku 
globalizaciju. Danas smo blizu mogućnosti da sva znanja tj. sve informacije postanu dostupne svakom 
čovjeku . 

